
2022ko abuztua 228. zbk

BIZIBERRITUTAKO PLAZA SORKUNTZAREN LEIHO  
ASKIZUTIK HERNIORA ARTZAIN





ARTZAPE · 2022ko abuztua 3

2022ko abuztua 228. zbk

16-19 Elkarrizketa: Andrea Zaldua

20-21 Erreportajea: Katrapunako kultur eskaintza

4-5 Salberak Itsaskabrari
5 Kulturaren txokoa
6 Iritzia: Joxi Erauskin
7 Artzapetik begira: Kepa Iribar
8-9 Argazki erreportajea
10-14 Erreportajea: Ibai Segurola artzaina
16-19 Elkarrizketa: Andrea Zaldua
20-21 Erreportajea: Katrapunako kultur eskaintza 
22 Elan Euskadi
23 urpekHARIAK
24 Komikia 
25 Getariako hitza 
26 Agenda

[Argitaratzailea] Artzape Euskara Elkartea
[Egoitza] Krixketaneko Iturrigaina 1 - Eskualtxeta Kulturgunea
[Kontaktua] 943 000 548 / artzape@topagunea.com
[Erredakzioa] Iure Eizagirre eta Intza Gurrutxaga.
[Lan taldea] Aritz Iribar, Eider Iribar, Izaro Uzin, Jon 
Ander de la Hoz, Josune Urresti, Nerea Kamio eta 
Joseba Fuentes.
[Kolaboratzaileak] Aitor Irigoien, Amaia Irazabal,  
Andres Alberdi, Edurne Irigoien, Eider Iribar, Elan 
Euskadi GKE, Fuldain farmazia, Getariako Udal 
Liburutegia, Goiatz Lazkano, Iturzaeta Herri Eskola, Jon 
Ander de la Hoz, Joxi Erauskin, Kepa Iribar, Markos 
Aizpuru, Saioa Martinez de Lahidalga, Urritza Aisialdi 
Taldea, Uxoa Irigoien, Xabi Insausti, Ximon Aranguren 
eta Zigor Saizar.
[Diseinua] Aritz Paredes eta Xabier Isasti.
[Inprimategia] Gertu (Oñati)
[Tirada] 365 ale
[Lege gordailua] SS-504/01
[ISSN] 1578-469X

ARTZAPE ALDIZKARIAk ez ditu bere gain hartzen  
aldizkarian argitaratzen diren iritziak.
 
GETARIAKO UDALAK, FORU ALDUNDIAk eta EUSKO 
JAURLARITZAk diruz lagundutako aldizkaria.

EDITORIALA ETA AURKIBIDEA



2022ko abuztua · ARTZAPE4

Noizbait, bakarren batek esan zuen denbora 
dela ondasunik preziatuena. Halaxe 
iruditzen zait niri ere. Ordea, denbora 

izango da neurtzeko gauzarik zailenetako bat. 
Erlojuaren tik-tak hotsetik haragoko zerbait da, eta 
biztanle adina modu daude hura erabiltzeko: ertz 
askoko gaia da. Batzuen ustez, argia da egungo 
joera: axaleko gauzen ustezko garrantzia (hori ez 
al da kontraesana?) hazi ahala, presakatu egin 
da jendea. Hots, premiak ez direnak asetzeko 
hartutako denborak itotzen gaitu.

Aitortzen dut: tankera horretakoa naiz ni ere. 
Prokrastinazioaren atzaparretan aspaldi erori 
ginenok zaila dugu beste modu bat abiatzea. Artikulu 
hau adibide; orain ere, entrega-kanpaiak dilindan 
direla ari naiz idazten. Ordea, prokastinazioa 
ez da gaitz horren larria, muga batzuen barruan 
egiten bada. Akaso, denbora hori besteren bizkar 
hartzea da kaltegarriagoa. Halakoak ere makina 
bat ikusten ditugu.

Beste alderdi bat da etenik gabe produktibo izan 
beharrarena. Gizartearen egungo egiturak hartara 
bultzatuta, bekatua da geldirik egotea. Izan lanean, 
nola aisialdian. Noiz egon zinen azken aldiz 
ezertxo ere egin gabe, soilik arnasa hartzen?

Denboraz ari garela, baina, haren joanaz ohartzea 
da okerrena. Badut denborarekin halako harreman 

Demagun munduko aberatsena haizenala. 
Diruz. Berrehun mila milioi euro dauzkanala 
(Andorran, Panaman edota Suitzan...). 

Munduan dagoen onkologo onenera joan haiz. 
Kontsultagatik milioi bat euro kobratu dizkin. Bi 
hilabeteko bizia daukanala esan din.

ZIGOR SAIZAR

JON ANDER DE LA HOZ

bitxi bat: une guztiak aprobetxatu behar horrekin, 
gozamen uneak urritu egiten dira. Paradoxikoa, 
inondik ere. Hatz artetik erortzen den hondarraren 
traza hartzen diot. Harrapatu nahi, eta ezin.

Urteak aurrera, bada denborarekin lotutako beste 
kezka bat ere. Iragankortasuna da. Bizitza neurtzeko 
unitatea den heinean, hark aurrera egiteak biziaren 
gutxitzea du harekin. Oso kontziente naiz horretaz, 
gero eta gehiago, eta hargatik, aspaldi hartu ditut 
horren jirako neurriak. Ez dadila laztanik egin gabe 
geratu.

Denbora; horren axaleko eta horren sakon. Horren 
garrantzitsu, eta horren sare sozialetako hatzen 
gora-beheretatik hasi, eta bizitzaren konponbiderik 
gabeko mugaraino. Dena harrapatu nahi, dena 
geratu nahi, eta ezin. Bizitza da denbora.

Bizitza da  
denbora

Maitasuna  
egin

Kiroldegiko zozketa 
Hilabete honetan, Sahatsaga kiroldegiaren eskutik, 
kiroldegirako hilabeteko bonua zozkatu dugu 
Artzapeko bazkideen artean.

Abuztuko irabazlea:

Olatz de la Hoz Alberez
Deitu Sahatsaga kiroldegira: 943 140 432

SALBERAK ITSASKABRARI

Denbora erosi nahi dun, baina ezin. Horretan 
denak berdinak gaitun jaiotzean bederen. Munduko 
aberatsenak ere gure denbora berdina izango din. 
Kontua den denbora, gure denbora, zertara eta 
norekin pasatzeko nahi dinagun. 

Suposatuz nire denboraren erdia pasa dela, nire 
ingurukoekin igaro nahi dinat beste erdia. Aitakin. 
Amakin. Haien ondoan egonez, haiek zainduz. 
Eguneroko ekintza sinpleak egin beraiekin: 
gosaldu, garbitu, orraztu, jantzi, besotik helduta 
paseatu, kontuak kontatu, ardo bat pintxo batekin 
gozatu, bazkaria prestatu, siestara sartu aurretik 
ilea laztandu, elkarrekin barre egin. Begietara 
begiratu eta niniak lanbrotu hunkiduraz. 

Edo goizean goiz lagunekin bizikletan ibiltzeko 
geratu, tropelean bati eta besteari ziria sartu, 
algarak partekatu. Aldapetan gibela bota arte 
pedalei eragin, bihotza ahotik ateratzeko moduan 
iritsi "gure Tourmalet" partikularraren tontorrera. 
Edozein herritan kafe potoka edan txokolatezko 
palmerez lagunduta. Ehundaka kilometro egin 
ondoren kaña bat hartu bizitza ospatzeko. Edo 
bi. Edo hiru. Une horretan jiji eta jojo berotu eta 
Urdaneta bidean dagoen sagardotegi batean 
bazkaltzen bukatu, bertara iristeko aldapa latzak 
erabat dopatuta igo arren. Halaxe zion Gorka 
Urbizik abesti batean: lagunarteko uneak luzarazi...

Edo abesti berean dioen bezala, maitasuna egin 
maite duzunekin; mendian, itsasoan, etxean, 
hondartzan, zineman, tabernan, ohean, edozein 
hiritan, herri txikitan, auzo batean... Maitasuna 
egitea sorkuntza ariketa baiten, ondo maitatzeko 
momentuak asmatzea, irudimena dantzan jartzea, 
ondoan daukanarekin bizi tza derrapatzen 
igarotzeko. Maitasuna egitea horixe den, hain 
zuzen ere, maite ditudanei denbora eskaintzea, 
une horietaz gozatzea. 

Zenbateko garrantzia ematen zionagun denborari 
galdetu hidanan, denbora alferrik galtzeaz 
norbaiten zain gauden bitartean. Nagon zain egon 
gabe denbora horren bila joan behar dinagula, 
norberaren denborari garrantzia eman ahal 
izateko. Italieraz dolce far niente esapideak ezer 
egin gabe, denbora galduz, gozatzea esan nahi 
omen din. Nik, aldiz, zuekin denbora partekatuz 
gozatu nahi dinat.

JOXI ERAUSKIN

Munduko tokirik 
ederrena

Iñigo Aranbarri azkoitiarrak 2018an idatzi zuen 
hamar narrazioz osatutako ipuin bilduma da hau. 
Orain arte poesia eta eleberriak idatzi baditu ere, 

hau da bere lehen ipuin liburua. 

Ipuin guztiak iraganean gertaturikoak dira, eta 
Urola bailaran girotutako istorioak aurki ditzakegu. 
Oroimenean iraganeko gertakizunek orainaldian 
duten isla aurkituko dugu ipuinotan. Istripuak, 
hilketak, drogak, herriko gertaerak... hainbat gai 
iragana orainera ekarriko digutenak eta Aranbarrik 
ondo ezagutzen dituenak. Iragan handia dugunok 
une askotan identifikatuta ikusiko dugu geure burua. 
Eta liburuan bertan esaten duen bezala, "atzorik 
gabe ulertzerik ez dagoen oraina" kontatzen dute.

Kapitulu batetik bestera jarraipenik ez dagoen arren, 
elkarren arteko loturak aurki daitezke.

Ez da beti erraza Aranbarriren liburuen haria 
jarraitzea, hiztegi aberatsa, eta hizkera jasoa eta 
sakona erabiltzen baititu. Halere, ipuin bilduma hau 
errazagoa egiten da jarraitzea.

SALBERAK ITSASKABRARI KULTURAREN TXOKOA

Ibanteli mendi gailurrean inguruko mendietara begira 
gaude. Aurrean ikusten dugu Larrun mendia. Ezker- 
eskuinera begiratuz gero, ezkerrera Bera eta eskuinera 

Sara ikus daitezke. Guk deitzen diogun moduan, 
Hegoaldea eta Iparraldea. Hemen goitik ikusita, 
ordea, denak bat egiten du. Ez da ezberdintasun 
handirik sumatzen. Zeru garbia eta haize freskoa 
dago iluntzeko lehen eguzki-printzak desagertzen hasi 
direnean. Gustora egoten da hemen.

Etxalarren zerbait hartuz, Bilboko lehen estropada ikusten 
egon gara arratsaldean hango taberna batean, Esperantza 
animatuz. Lan bikaina egin dute gure mutilek. Hasiera 
izateko txapela kentzeko lana. Autoak hartu eta usategietan 
gora egin dugu ondoren, harik eta gezurrezko muga azaldu 
zaigun arte. Lapurdi eta Frantzia jartzen du. Han autoak 
utzi, argazki batzuk atera eta goruntz jo dugu Ibantelli 
gailurrera, berrogeita bost minutuko igoera patsadatsuan, 
alai. Berrogeita hamarren bat getariar, gazte eta heldu, 
inguratu gara paraje zoragarri hauetaraino. Ikusi gabe 
ezin ondo deskribatu hemen goitik gure begiek dastatzen 
duten edertasuna; sentitzen den haize gozoa; usaintzen 
den freskotasuna; hitz batean esanda: natura sasoi betean. 
Hori da denok anaitasunean sentitzen duguna.

Pirinioak deitzen den mendikate luze hau Kantauri itsasotik 
Mediterraneo ertzeraino hedatzen da, hegoaldean hainbat 
herrialde alderik alde gurutzatuz: Euskal Herria, Aragoi eta 
Katalunia. Bi ertzetan eta Pirinioen bi aldeetara Kantauri 
eta Mediterraneoari begira kokatzen diren herrialdeak 
nazioak dira, eta beren burujabetasuna nahi dute, 
bilatzen dute; eta erabakitzeko eskubidea aldarrikatzen 
dute. Hori da Jaizkibeletik Crap de Creusera (Girona) 
300 mendi tontorretara igo diren guztiek erreibindikatu 
nahi duten aldarria, Gure Eskuk eta Kataluniako hainbat 
eragilek elkarlanean antolatutako ekimenean.

Inguruko mendi tontorretako bidexka hauetatik 
zehar makina bat jende harat-honat ibilitakoa da 
muga zeharkatzen. Batzuk, ogibide izan ohi zuten 
kontrabandoan; ihesean beste batzuk garai ezberdinetan, 

arrazoi politikoengatik Karlistada garaia eta Gerra 
Zibilean; Bigarren Mundu Gerran naziengatik ihesi; 
historia hurbileko iheslariak... Denek ezagutu dituzte garai 
batean ez bada bestean, ia bostehun kilometrotan zehar 
sigi-saga mediterraneoraino luzatzen diren bidezidorrak.

Aurretik, Anibal jeneralak ere gurutzatu zituen Pirinioak 
elefanteekin, Kartagotik abiatuta Alpeetarako bidean, 
Italiako iparraldea konkistatu nahian. Gu gauden 
tontorretik gertu erromatarren presentzia ere ziurtatu dute 
arkeologoek. Zailtasunez ibili ziren mendi hauetan, harat-
honat, orain bi mila urte. Karlomagnoren armada ere, 
garaiko armadarik indartsuena, Pirinioak zeharkatzen ari 
zela garaitu zuten baskoiek, Orreaga inguruko basoetan. 
Eta ezin aipatu gabe utzi Amaiurko bataila, Amaiurko 
setioa; 150 nafarrek, Nafarroako Erresumari eutsi 
nahian, Gaztelako gudaroste handi baten aurka gaztelua 
defendatuz egin zuten azken askapen ahalegina.

Tito Livio erromatar historialariak idatzita utzi zuen 
Pirinioen bi aldeetara bazela herri bat baskoiak 
zeritzona, Iberiar penintsula edo Hispaniarekiko 
hizkuntza eta ohitura desberdinak zituena. Ordutik 
denbora asko igaro eta garai ezberdinak bizi izan 
arren, horixe bera da, Pirinioetako Bidean, gaur 
honaino ekarri gaituen arrazoietako bat: hemen 
jarraitzen dugula oraindik, herriak ere badaudela, 
herri bat garela eta herri izaten jarraitu nahi dugula. 

Nork esango zukeen hainbesteko historia duen Pirinio 
mendikate luzeak horrelako ekimen bat ezagutuko zuenik 
hainbat mende geroago? Gaueko bederatziak dira. 
Iluntasuna eguna bereganatzen hasia da dagoeneko. 
Argiak pizten hasteko garaia da. Inguruko mendietan 
ere bateratsu, pixkanaka, hasi dira argi-distirak azaltzen. 
Gautzen doan heinean gero eta argi gehiago ikus daiteke 
inguruko tontorretan nahiz urrunekoetan. Gure ikusmenak 
luze jotzen du baina denok dakigu askoz luzeagoa dela 
argi-distirak egiten ari diren ibilbidea. Mendiko paraje 
hauek maite ditugu eta oso garrantzitsuak dira guretzat 
baina askoz garrantzitsuagoa da egiten ari garen bidea.

Pirinioetako Bidea
JOXI ERAUSKIN

IRITZIA

KEPA IRIBAR

Uda honetako bizipoza

Udaran murgilduta gaude. Urte sasoi honek bereak dituen 
ezaugarriekin: oporrak, hondartza saioak, Katrapunako 
egonaldiak, kaleak eta jatetxeak turistaz lepo, esku-frenoa gaizki 

utzi eta mollako uretan (ia) amaitzen duen kotxeren bat... udarako kontuak. 
Beste herrietan gertatu bezala, jaiak itzuliko dira, Salbadoreak ospatzeko 
modua izango dela dirudi. Festa giro, umore on, eta dibertsioarekin. Ea 
eraso/arazo matxista, homofobo, eta antzekorik gabe itzultzen diren. 

Baina zuen baimenaz, 2022ko udara honek duen bereizgarri bat 
aipatu nahi nuke beste guztien artetik: herriko trainerua goi mailan ari da 
lehiatzen. Adinean aurrera egitearekin batera, uste bat indartu da nigan: 
eliteko kirol lehiaketak ez dira berez oso garrantzitsuak zale garenon 
bizitzan. Ondo pasatzeko aitzakia behar dute izan nire ustez. Denon 
egunerokoak baditu bestelako kezka iturri potoloagoak. Kirol lehiak, 
beraz, bizipoza eman behar du, ez haserrerako edo tristurarako bidea. 
Asko jota, luzeegi iraun behar ez duen disgustotxoren bat. Hau diot 47 
urterekin, makina bat aldiz afaldu gabe geratutakoa naiz nerabezaroan 
Athletic-en porrotekin. Eta kuadrilla honek nigan (eta uste dut herritar 
gehienengan) zerbait sortzen badu, horixe da: bizipoza! Kirola da, 
gainera, herri batean batzuen eta besteen iritzi politiko, sozial, eta 
dena delakoak gainditu, eta batasuna, poz kolektiboa sortzen duen 
gauz bakanetakoa. 

Kantauri itsasoko oilar indartsuenekin batera Esperantza ikusteak 
harrotasuna sortzen du. Uretako Ferrari azkarrenekin batera 0 km 
ezaugarria betetzen duen gure ontzia ikustea pozgarria da. Eta ez naiz 
emaitzez ari, horiek onak baldin badira, hobe. Bestelako heldulekuak 
ditu nik sentitzen dudan harrotasunak: arraunlari ia guztiak herrikoak dira, 
haiek artez zuzentzen dituen entrenatzailea bezalaxe. Eta nabaritu egiten 
zaie lagun kuadrilla bat direla. Horrela lortu dute goi mailara iristea eta 
horrela jarrai dezatela. Klubean musutruk lanean ari zareten guztiei, 
lehenaz gain, eginbeharrak pilatuko zitzaizkizuen, baina era berean, 
gauza handi baten parte zaretela ikusteak indartuko al zaituztete! ETBko 
emankizunei esker, inoiz arraun bati pulamentuz tira egin ez diogunok 
ere ontzi barruan joateko aukera daukagu, eta horretan ere Getariako 
ontzia herriarentzat eredu, euskara jatorrean entzuten baititugu.

Beraz, Getariako Arraun Elkarte guztiari, eskerrik asko eta gozatu 
bideaz. Lana latz egin ondorengo saria duzue. Segi ahalegintzen, segi 
lagun giroan, segi olatuetan dantzan, segi kronoari segundoak kentzen, 
segi euskaraz, segi herria alaitzen. Esperantza oe... Esperantza oe...

ARTZAPETIK BEGIRA



2022ko abuztua · ARTZAPE8

San Anton Birako partaideak, zain. Igerilariak helmugatik gertu. 

Mater ontziaren Zero Zabor Uretan kanpainako irudiak, hondakinekin eginak.

Hondartzan uretaratzen. 

Zero Zabor Uretan kanpainako lehiaketetako irabazleak. 

Begiraleak eta haurrak udalekuetan.

Zezenak Getariako sanferminetan.

Sanferminak ospatzen udalekuetan.

Haurrak, kalez kale, etxeetatik ura botatzeko eskatzen. 

ARGAZKI ERREPORTAJEA: UZTAILEKO EKITALDIAK

Getariako igerilarietako bat. 

Gazte taldea dantzan bazkaldu ondoren.

Gazte kuadrilla Gazte Asanbladaren urteurrenean. 

Jende andana Bandaren emanaldian. 

Antolakuntzako kideak. 

Aulki jolasa egin zuten, giro paregabean. 

eta jendea dantzara animatu zen. 

Gazteak Harritarten bazkaltzen. 

Getariako Musika Bandaren kontzertua Bista Onan. 

Erritmo dantzagarriak jo zituen Bandak... 

ARGAZKI ERREPORTAJEA: UZTAILEKO EKITALDIAK

Maiatzean, Aizarnazabal parean, artalde batekin egin genuen topo 
errepidean. Haiek pasa arte itxaron eta Ibai Segurola Askizuko  

artzaina zela konturatuta, haren bizimodua ezagutzera larreetara 
joan behar genuela erabaki genuen. 

ERREPORTAJEA

NUN HAGO, ZER LARRETAN...
Eguzkia irteterako, kotxea hartu eta, Hernio alderantz, errepidera ateratzen da egunero 
Ibai Segurola, Alai txakurra lagun duela. Astegun nahiz asteburu, udaran hori izaten 
da bere egunerokoa. Askizuko Mirubi baserritik irtenda, helmugara iristeko, 51  
kilometro eta ordubete inguruko bidea egiten du 34 urteko gazte getariarrak. Bertan, 
kuadrilla ederra izaten du zain, 500-600 ardi inguruko artaldea, hain justu.

Ibai Segurola

Ardiekin dagoela, astero bisitaren bat jasotzen duela 
aitortu digu Segurola artzainak; gaurkoan, gu izan 
gaitu bisitari. Askizun elkartuta, bere autoaren 

atzetik egin dugu Bidania-Goiatzera arteko bidea. Hernio 
mendiaren magalean dagoen 534 biztanleko herrixka 
txikia da Bidania-Goiatz. Eguraldia lagun duenean, 
quadean igotzen da Zelatunera. Gaurkoan, ordea, behe 
laino itxiak harrapatu gaitu eta kotxean egin dugu igoera. 

Etenik gabeko solasean igo gara ardiengana. 
Segurolak bidean kontatu digu orain dela 13 urte 
ingurutik artzaintza duela ogibide. Mekanikako 
ikasketak egin eta bizpahiru urtez ogiak egiten dituzten 
enpresa batean lanean aritu ondoren, osabaren 
urratsak jarraituz, artzain lanetan hastea erabaki zuen: 
"Nik ardietarako afizioa txikitatik neukan. Mekanika 
ikasi nuen, baina ardiek beti erakarri izan naute. 
Osaba erretiratzeko garaira gerturatzen ari zen eta bi 
aukera zeuden, esplotazioa baxatu edo segi. Orduan, 
lana utzi eta ardiekin segitzea erabaki nuen". Hala, 
etxean ikusitakoari eta osabak irakatsitakoari jarraituz, 
gaurdainoko bidea egin du getariarrak.

Egun, lan karga handiena berak izan arren, osaba 
Keixetak lanean jarraitzen duela azaldu du Segurolak: 
"Artalde berdinarekin segitzen dugu eta hona etorri 
ez arren, bera ere lanean ibiltzen da". Osaba-ilobez 
gain, artzain-mutil modura aritzen den Debako gizon 
bat dute laguntzaile. Artzaintza dute etxeko jarduera 
nagusi baina "oilasko batzuk hazten ditugu, beste 
abere batzuk ere baditugu eta baratza pixka bat ere 
egiten dugu", dio Segurolak. 

Nabari da Hernio inguruak ezagun dituela. Izan 
ere, autoan goazela, eguneroko paseotxoa egiten 
diharduten bizpahiru lagunekin gelditu da hizketaldian. 
Pista amaituta, autoa bide ertzean utzi eta ardien bila 
abiatu gara. Gutxi gorabehera, non topatuko dituen 
badaki, kokaleku zehatzik ez, ordea. Horregatik, 
bezperan utzitako lekutik gehiegi urrundu aurretik, goiz 
ibiltzea gustatzen zaio: "Udaran egunero etortzen naiz 
lasaiago egoteko eta errazago eramateko dena, baina 
ez da derrigorra egunero etortzea. Ez bazara egun 
batean etortzen, ez da ezer gertatzen, gai dira beraiek 
bakarrik beren burua defendatzeko. Baina egunero 
etortzea ez da batere txarra".

Altxorraren bila jolasean nola, artzainak baditu zenbait 
pista ardien norabidea atzemateko. Horietako bat 
eguraldia da. Segurolaren hitzetan, eguraldiaren 
arabera, ardiek alde batera edo bestera jo ohi dute. 
Eguneroko bisita ardiak kokalekuz aldatzeko eta larre 
berrietara eramateko nahiz min hartuta daudenei 
sendaketak egiteko aprobetxatzen du. Horrela, 
ardiak hiltzea edo galtzea saihesten duela gaineratu 
du artzainak. 

Egungo garaiok kontuan hartuta, ezin azken asteetako 
beroaldiak aipatu gabe utzi. Horren harira, aipatu 
du Hernioko arazo handiena dela ur gutxi egotea 
eta ondorioz, ardiak egarri izatea: "Gauean ihintza 
egiten ez badu, egarria sufritzen dute ardiek. Orduan, 
errekara hurbildu eta ura eman behar zaie. Horretan 
dago zailtasun pixka bat". Horrez gain, belardiak ere 
asko lehortu direla dio. 

Testua eta argazkiak
INTZA GURRUTXAGA

duten artzain oso-oso gutxi daude, nik esango nuke, 
gaur egun, ia inor ere ezetz". Getariarrak han inguruan 
badu txabolatxo bat, baina aitortu digu "noiz edo noiz" 
egunen bat pasa izan duela, baina oso gutxitan.

Ardien lekualdaketa
Udaberr i ro, maiatzaren 20aren buel tan, 
transhumantzia egiten du Segurolak. Hala, ordura 
arte Askizun eta Aizarnan edo Aian egon diren ardiak 
Hernio mendira ekartzen ditu. Askizu eta Hernio 
arteko transhumantzia bi zatitan egin ohi du: "Aurrena, 
Aizarnara eta gero Aizarnatik Herniora. 2020ra 
arte, dena segidan egiten genuen, 11 ordu inguru 
dira. Ardiek gutxiago sufritze aldera, azkenengo 
hiru urteetan hasi gara bi pusketan egiten. Larunbat 
eguerdian Askizutik atera eta iluntzerako ailegatzen 
gara Aizarnara. Gero, igande goizean irteten gara 
Aizarnatik eta igande eguerdirako Zelatunera etortzen 
gara". Hala, bertan igarotzen dute udara osoa ardiek, 
urriaren erdialdera arte.

Urrian, Aizarnara jaitsi eta "normalean, hilabete egoten 
gara bertan. Gero, banaketa bat egiten dugu. Ume 
egiteko daudenak eta produkzioan hasi behar direnak, 
jada, azaroan, San Martin aldera, etxera eramaten 
ditugu eta maiatza arte bertan egoten dira. Besteak, 
bildotsak eta umeak beranduago edukiko dituztenak, 
Aizarnan, kanpoan, geratzen dira. Aizarnako larreak 
moztean, Aiara aldatzen ditugu". Maiatza iristearekin 
batera, artalde guztia Askizun bateratu eta berriro ere 
Herniora abiatzen dira. Horrelaxe osatzen du urteroko 
zikloa artzain gazteak.

Artzain batengan pentsatuta, askotan, mendian, 
bakartutako txabola batean, dagoen abeltzainaren 
irudi idilikoa datorkigu burura. Egun, ordea, ideia hori 
ez dela erreala eta gauzak asko aldatu direla argitu du 
Segurolak: "Lehengo artzainak txabolan egoten ziren 
baina behean ez zeukaten lan askorik egiteko. Behean 
ez zuten belarrik ontzen eta ez zeukaten lanik. Oraingo 
artzainek, behean, ardiez aparte, lanak dauzkate; 
terrenoak garbitu, negurako bazka ekarri, ukuiluak 
prestatu... Orduan, udara osoa txabolan pasatzen 

Segurola Aizarnarako bidean, artaldearekin.

ERREPORTAJEA



ARTZAPE · 2022ko abuztua 13

Segurolak argi adierazi du transhumantzia dela 
bizimodu honetatik gehien gustatzen zaiona. Udaberria 
ere oso sasoi polita dela gaineratu du: "Apirila erditik 
aurrera, jada, belarra edozein tokitan ateratzen 
da. Kanpoko ardiak itxitura batean jartzen dituzu 
eta hamabost egunetarako jana daukate; haiek lan 
gutxi ematen dizute. Etxeko ardiak ere denbora tarte 
handiena kanpoan pasatzen dute, orduan, ukuiluan ere 
lan gutxiago daukazu. Zure lana, azkenean, jeztea da".

Arano baserrikoek ardi mordo bat dutela, baina 
Getarian, transhumantzia egiten duten bakarrak 
eurak direla dio Getariako artzainak. Apurka-apurka, 
transhumantzia oinez egiteko ohitura galtzen doala 
ohartarazi du: "Lehen, Aralarrera joaten ziren ia denek 
oinez egiten zuten, baina orain, pixka bat urrutirago 
joaten badira, denek kamioian egiten dute". Neguan, 
Aizarnatik Aiara, berak ere, ardiak kamioian mugitzen 
dituela argitu du getariarrak.

Urtaroen araberako lana
Urte sasoiaren arabera eginbeharrak aldatu egiten 
zaizkio artzainari. Udaran zein lan egin behar izaten 
dituen ikusi dugu, baina gainerako hilabeteetan zer? 
"Udazkenean, Aizarnara jaistean, larrea eman behar 
izaten diegu. Gauean, itxitura batean egoten dira 
eta egunez, zelaira atera eta 6-8 orduz bertan uzten 
ditugu, nahikoa jan arte", azaldu du Segurolak. Azarotik 
aurrera, berriz, ukuiluko lanarekin hasten dira: "Goizean 
eta iluntzean jana ematen diegu, erditze garaiak 
egoten dira, arkumeei esnea eman behar izaten diegu, 
errapeak begiratu, azpiak egin...". Gero, Gabonetan, 
arkume gehienak kendu egiten dituzte eta urtarriletik 
aurrera, ardiei jana eman, jetzi eta gazta egiten dute. 

Erditze garaian, azaroaren 10 aldetik abendu erdi 
aldera arte, gauetan, txandak eginez, ordu t'erdiro 
jaikitzen direla azaldu du artzain gazteak: "Arkumea 
oker badator, lagundu egin behar diozu jaiotzen. Bere 
momentuan laguntzen ez badiozu, arkumea galdu 
egiten da, ito egiten da, eta hor zuretzako galera 
dator". Beraz, ardien oso gainean egon behar izaten 
dute eta negu garaia neketsua izan ohi dela dio 
Segurolak, "ordu askoko lana eta lotura handikoa da, 
baina lan gogorragoak asko daude". 

Gehienetan, arkumeak banaka jaiotzen dira baina, 
Segurolak dioenez, egun, lehen baino biki gehiago 
izaten dira, ardiak garai batean baino egoera hobean 
eta hobeto zainduta edukitzen direlako.

Gazta
Tradizioari jarraituz, mirubitarrek ardiak eskuz jezten 
dituzte. Hala, egunean bitan, 350 ardi ingururen 

ERREPORTAJEA

errapeak hustu behar izaten dituzte: "Urtarrilean, 
esnearen bolada onean daudenean, bi ordu t'erdi-hiru 
pasatzen ditugu goizean eta beste horrenbeste iluntzean. 
Gero, udaberri aldera, esnea pixka bat baxatzean, 
azkarrago jezten ditugu". Leku gehienetan, dagoeneko, 
makinak erabiliz jezten dituztela azaldu du Segurolak; 
beraiek, ordea, osabarekin eta artzain-mutilarekin batera, 
makinarik gabe "ondo" moldatzen direla zehaztu du. 

Ardiak jeztea da getariarrarentzat, erditzeekin batera, 
lanik gogorrena: "Oso zuzen eta ordutan ibili behar zara; 
hori da, azkenean, artzaintzan dagoen lotura handiena. 
Egunean bitan egin behar duzu eta bere ordutan". 
Goizean, 06:30-07:00ak aldera hasten dira eta iluntzean 
ere antzeko ordutan. Gutxi gorabehera, 12 ordutik behin 
jezten dituzte, "esne kantitate berdintsua" eskuratzeko. Bere 
hitzetan, lan "gogorrena" izateaz gain, "garrantzitsuena" 
ere bada, "azkenean, hortik daukazu etekina". 

Abenduan hasten dira ardiak jezten eta aurrenengo 
esnea saldu ostean, urtarrilean ekiten diote gazta 
ekoizteari, ekainaren 20 ingurura arte. Ardiak jezten eta 
gaztak egiten baserri inguruan duten pabiloian aritzen 
dira. Jasotzen duten esnearen zati bat gaztak egiteko 

"Lehen, Aralarrera joaten 
ziren ia denek oinez egiten 

zuten transhumantzia; orain, 
pixkat urrutirago joaten 
badira, denek kamioian 

egiten dute".

"Haragitarako behiak 
dauzkatenek larreak gehiago 

aprobetxatu eta lurrak 
gutxiago ongarritzen dituzte. 

Ondorioz, leku askotan, larreak 
ez dira lehen bezain onak". 

erabiltzen dute eta beste zatia Nafarroara saltzen dute, 
"Idiazabal gazta egiteko". Salmenta handiena etxetik 
bertatik egiten dutela esan du Segurolak.

Etorkizuna
Beti entzun izan dugu abereak ezinbestekoak 
direla, besteak beste, mendien zainketarako. Gero 
eta abeltzain gutxiago dauden garaiotan, beraz, 
beherakada horrek kezka eragin dezakeela pentsa 
genezake. Segurolak gure susmoak berretsi ditu: "Bai 
Hernion bai Aralarren, artzain kantitatea baxatzen ari 
da, abereak ere bai. Horrek dakarrena da mendiak 
zikintzea. Ondorioz, suteen arriskua handiagoa da eta 
mendiak itxura eta balioa galdu egiten du". 

Abereen gabezian, beraz, mendiak zaintzeko 
alternatibak bilatu beharko dira. Zenbait lekutan, 
dagoeneko, hasi dira horretan: "Aralarren lur asko 
mankomunitatearenak dira. Orduan, posible duten 
lekuetan garbiketak... egiten dituzte". Zelatun eta 
Gazume artean ibiltzen diren bospasei artzainek ere 
elkarte bat sortu omen zuten, alderdi haiek garbitzeko 
xedearekin. Kontrajarria dirudien arren, abeltzain 
guztiek erabiltzen dituzten larreak ordaindu egin behar 
izaten dituztela gaineratu du Segurolak. 

Abere kopurua jaitsi arren, esnetarako behiak gero 
eta gutxiago eta haragitarakoak gehiago daudela 
aipatu du getariarrak. Hori, beraientzat, ez da batere 
onuragarria: "Haragitarako behiak dauzkatenek larreak 
gehiago aprobetxatu eta lurrak gutxiago ongarritzen 
dituzte. Ondorioz, leku askotan, larreak ez dira lehen 
bezain onak eta hori antzematen da".

Artzaintzarako eta, oro har, abeltzaintzarako urterik 
onenak ez direla onartu du getariarrak. Alde batetik, 
"marjinak gero eta estuagoak" dira: "Guk ateratzen 
dugun produkzioaren balioa, arkumearena, esnearena, 
gaztarena... orain dela 30 urte bezalakoa da eta 
guk ekarri behar ditugun gauzena (pentsuak, bazka...) 
bikoiztu eta gehiago egin dira. Ea aurrera begira 
zerbait hobetzen den, baina gauza oso zaila dago". 
Bestalde, egungo gizarteak horrelako lan "lotu"etatik 
ihes egiten duela azaldu du.

Erraz aurkitu dugu Hernion Segurolaren artaldea. Bertan, 
bi taldetan bereizita edukitzen ditu ardiak: talde txikian, 
bildotsak, ahariak eta ardi ale batzuk ditu; handian, berriz, 
gainerako ardi guztiak. Lehenengoak, kotxean gindoazela, 
segituan bistaratu ditugu. Talde handia ere berehala topatu 
du Segurolak. Horiek, gauean zehar, bi multzotan bereizi 
dira eta beraz, Alairen laguntzarekin, bateratu eta larre 
berrira bideratu ditu getariarrak. Mendiko lasaitasunean, 
topatu bezala, bazkan utzi ditu ardiak zelai berrian.

Eman hemen  
zure negozioaren  

berri

TESTUA
IURE EIZAGIRRE eta INTZA GURRUTXAGA

ARGAZKIAK
INTZA GURRUTXAGA eta UTZITAKOAK

ANDREA ZALDUA
"NEURE BURUARI EXIJENTZIA ESKATZEN 
DIOT, EGIN DEZAKEDANA ERAKUSTEA"
Herria arraunari begira dagoen hilabeteotan, hastear da 2022-2023ko denboraldiaurrea beste hainbat 
kiroletan. Andrea Zaldua Getariako eskubaloi jokalariari, esaterako, opor egun gutxi geratzen zaizkio 
dagoeneko. Abuztuaren 1ean Barakaldora lekualdatuko da, Zuazo taldearekin eskubaloiko maila 
gorenean jokatuko baitu hurrengo denboraldian. Duela urte batzuk izandako lesio larritik osatuta, berriro 
bere burua probatu eta exijentzia maila igotzeko gogotsu dago zarauztarra.

Luis Epelde/ZKE Eskubaloia.

ELKARRIZKETA

"NEURE BURUARI EXIJENTZIA ESKATZEN 
DIOT, EGIN DEZAKEDANA ERAKUSTEA"

Zaldua Aialarekin jokatutako partidan. (Arg.: Luis Epelde/ZKE eskubaloia)

Getarian bizi zara azken 
urteotan baina zarauztarra 
zara. Nolatan Getarian? 
COVIDa hasi baino bi aste 
lehenago etorri ginen. 2020ko 
otsailaren 20 inguruan. Bi urte 
daramatzat hemen eta beste 
24 egin ditut Zarautzen. 

Hala ere, beti izan dut 
lotura handia Getariarekin, 
familia eta... Gero kuadrilla 
ere bai, udararo, Zarautzen 
baino denbora gehiago 
pasatzen nuen hemen.

Gustura nago hemen, dena 
bertatik bertara daukazu. 
Udan oso polita da baina 
neguan pixka bat gogorra 
egiten zait, bizitza gutxiago 
dagoelako. Baina Zarautz 
ere bertan dago...

Ni zarauztarra naiz baina 
Getaria maite dut. Aita oriotarra 
da eta erdi oriotarra naiz, baina 
Getariarekin lotura berezia dut.

Noiztik zabiltza eskubaloian? 
Eskola kirolean aritzen ginen, 
baina infantiletan federatu 
egin behar genuen eta ordutik 
nabil, 12 urte nituenetik. 

Nolatan aukeratu zenuen 
eskubaloia? 
Zarautzen kristoren indarra 
dauka eskubaloiak. Euskadiko 
eta Espainiako eskubaloi 
txapelketetako faseak 
jokatzen ziren bertan. 

Urtero egoten zen zerbait, 
eta han egoteak bete egiten 
zintuen; "nik hor egon nahi 
dut", pentsatzen nuen. Gerora, 
kuadrilla osoa hasi ginen, eta 
Gipuzkoako selekzioarekin 
hasi nintzen, Euskadikoarekin, 
urte bat zaharragokoekin... 
Haietan aritzea lotura zen 
baina haiek nituen heinean, 
ateak irekitzen zitzaizkidan eta 

aprobetxatu egiten nuen. Nire 
inguruko askok utzi egin zuten 
baina nik ateak irekita nituen. 

Batzuetan pentsatu izan dut neuk 
ere uztea, otsailean-edo pentsatu 
izan dut ez daukadala gogorik 
berriro abuztutik entrenatzen 
hasteko. Baina uzten badut, 
oso gaizki pasako dut eta beti 
galdetzen diot nire buruari ea 
orain den momentua horretarako. 

Utzita ere zer egin? Ez hori 
bakarrik, taldeak berak 
balioak ematen dizkizu, familia 
bezalakoa sortzen duzu eta 
oso gustura sentitzen zara. 
Egunero zaude beraiekin, 
eta garaipen edo porrot bat 
izan, denak batera zoazte. 

Utzi ez, hurrengo 
denboraldian Zuazon 
jokatuko duzu, Espainiako 
Ohorezko mailan berriro? 
Ikusten nuen beheraka 
nindoala: entrenatu, zerbait 

hartzen geratu... nenbilen. 
Zuazo deika ari zitzaidan, eta 
ikusiko genuela esaten nien. 

Hainbat lagun ditut talde hartan 
eta haiek ikustera joandakoan, 
entrenatzaileak hurrengo 
denboraldian beraiekin jokatzeko 
esaten zidan. Etxean ere, 
anaiak, eskubaloia ez uzteko, 
gero atzera egitea alferrik zela, 
aprobetxatzeko orain egin 
dezakedana —esker hitzak 
ditu Zalduak etxekoentzat, 
gurasoentzat zein anaiarentzat—. 
Hala neure buruari aukera bat 
ematea erabaki nuen. "Orain 
edo inoiz ez", pentsatu nuen. 

Neure buruari exijentzia 
eskatzen diot denboraldi 
berrirako, zer egiteko gai 
naizen erakutsi nahi dut, 
urtebete pasa eta gero alferrik 
joan naizela esateak ez du 
balio. Badaukat probatzeko 
gogoa, Bera Beran arantza 
geratu zitzaidan-eta. 

"Nahiago dut urterik 
urte joan, hiru 

urteko konpromisoa 
hartu eta gero 

damutzea baino"
Andrea Zaldua.

ELKARRIZKETA

Zenbat denborarako sinatu 
duzu? 
Urtebeterako, nahiago dut 
urterik urte joan, hiru urteko 
konpromisoa hartu eta 
gero damutzea baino.

Bera Bera aipatu duzu lehen, 
lesioa izan zenuen han, ezta? 
Batxilergoko ikasturte 
amaierako bidaian nengoela 
deitu zidaten gurasoek 
Bera Berak nigan interesa 
zuela esateko. Oso gustura 
nengoen; Bera Bera 
lehenengo mailako taldea zen, 
Espainiako talderik onena!

Zarautz taldea lehen 
mailara igota zegoen eta 
Bera Berari proposatu nion 
beraien jokalaria izan arren, 
Zarautzen utzita jokatzea, 
esperientzia hartzeko. Oraindik 
18 urte nituen. Utzi zidaten 

eta hurrengo urtean Bera 
Berara itzultzekoa nintzen. 

Hala, denboraldi hartan, 
unibertsitateko eskubaloi 
txapelketa batean nenbilela, 
beste jokalari bat gainera 
erori zitzaidan kontraeraso 
batean. Orkatilean min hartu 
nuen: astralagoa, lotailuak 
eta belauna (partzialki) 
puskatuta nituen.  

Bilboko ospitalera joanda, 
bihurritua zela esan zidaten, 
eta eskaiola jarri. Gauez, 
hanka handitzen ari 
zitzaidanez, estutu egiten 
zidan eta larrialdietara joan 
behar izan genuen kentzera; 
hanka beltza neukan, ez zen 
odolik pasatzen. Erorketan 
zauria egin nuen, eta 
eskaiola jartzean infektatu 
egin zitzaidan. Gainera, 

emandako antibiotikoek 
alergia eragin zidaten.

Ondoren, Bera Berak 
esan zidan joateko hara 
errehabilitaziora. Bederatzi 
hilabete behar izan nituen 
osatzeko eta denboraldiaurrean 
beraiekin hasi nintzen. 

Halere, denboraldi gogorra 
izan zen hura, ezta? 
Ez nuen ia batere jokatzen 
eta hara eta hona ibiltzen 
nintzen. Jokatzen nuen gutxia 
presiopean egiten nuen, 
gozatu gabe. Berdin zuen 
ondo edo gaizki entrenatzen 
nuen, ateratzen nintzean 
urduri egoten nintzen.

Sentsazioa neukan asko ari 
nintzela ematen eskubaloiari 
berak hain gutxi emateko.

Eta berriro Zarautzera.  
Lau urtez egon nintzen Bera Beran, 
haietako bi Zarautzen utzita. 
Gero, beraiek ere esan ziguten 
ez zutela gurekin kontatzen. 

Nik Zarautzera itzuli nahi 
nuen, lagun giroan aritu, 
kuadrillarekin egon, zerbait 
hartu, entrenatu, urruneneko 
partidak Errioxan, Zaragozan 
eta Kantabrian jokatu... 

Lau urte egin ditut Aialan eta 
beti egon dira hor. Eskertzeko 
pila bat daukat haiei. 

Aurrerantzean, Barakaldon 
geratuko al zara? 
Bai, taldearen babesle den hotel 
batean. Abuztuaren 1ean hasiko 
gara entrenatzen; denboraldiaurrean 
goiz eta arratsalde ariko gara,  
astelehenetik ostiralera. 

Gainera, lehenengo 
larunbatean, abuztuaren 6an, 
partida daukagu Zarautzen 
Bera Beraren aurka. 

"Taldeak berak balioak ematen dizkizu, familia 
bezalakoa sortzen duzu eta oso gustura sentitzen 
zara. Egunero zaude beraiekin, eta garaipen edo 

porrot bat izan, denak batera zoazte"

ELKARRIZKETA

Denboraldia, berriz, irailaren 
3an hasiko dugu, inoizko 
goizena. Gainera, lehen 
partida Maria Zaldua 
lehengusinaren aurka jokatuko 
dut. Rocasa Gran Canariak 
fitxatu du eta polita izango 
da haren kontra jokatzea.  

Bigarren mailatik 
lehenengorako jauzia egingo 
duzu berriro. Zer espero 
duzu?  
Denboraldian zehar bost 
egunez izango ditugu 
entrenamenduak, eta 
beste bi egunetan pisuak 
altxatu beharko ditugu. 

Partidak, berriz, edonon 
tokatu daitezke, adibidez, 
Valentzian. Autobusez joan 
beharko dugu, ez dago luxurik, 
eta, agian, bidaia denak 
joan-etorriak izango dira.

Zuazon partidak jokatzeko 
esperantzaz al zoaz? 
Bai, ea gero zer gertatzen den. 
Fisikoki asko nabaritzen da 
aldea. Ni Zarautzen egon naiz 
lau urtez, bigarren mailan, eta 
pisu-altxatzeak, adibidez, aurten 
ere gutxi egin ditugu. Apirilean 
bukatu genuen liga eta gero 
Gipuzkoako Kopa geneukan 
Zarautzen. Ni ordurako 
bidesarian nengoen lanean 
eta ez nuen entrenatu. Ia lau 
hilabete noa ezer egin gabe, 
eta crossfiten apuntatu nintzen, 
erritmo pixka bat hartzeko. 

Zuazoko jendea, berriz, duela 
lau urtetik gelditu ere egin 
gabe dago. Orain, oporretan, 
gimnasiora joango dira 
goizero; asko bizitzen dute 
kirola eta fisikoki asko igartzen 
da. Orain nik egurra eman 
beharko diot neure gorputzari.

Kanpora egin beharreko 
bidaia luzeak aipatu dituzu 

lehen, zein egoeratan dago 
emakumeen eskubaloia?  
Ez dago dirurik. Ikusten duzu 
zenbat exijitzen diogun geure 
buruari, egunero entrenatzen 
dugu, asteburuak kanpoan... 
Ez da soldata bakarrik, 
baldintzak ere ez dira onak, 
ezin dugu hegazkin bat ere 
hartu Andaluziara joateko, 
autobusean egiten dugu lo.

Gizonezkoen hainbat klubek ere 
autobusez bidaiatzen dute. Beste 
batzuek, ordea, ondo kobratzen 
dute eta emakumeetan, haien 
erdira ere ez gara iritsiko. 

Baina partidak hedabideetan 
botatzen dituztenean, guk ere 
sustatu beharko genituzke, ze 
ez badiogu ikusgarritasuna 
ematen, alferrik ari gara. 

Futbolean, adibidez, asko 
borrokatu dute eta lortu dute 
kobratzea. Futbola izanda gutxi 
kobratzen bazuten, pentsa 
besteok nola gabiltzan.

Bizi al liteke eskubaloitik? 
Ezinezkoa da. Taldez aldatzean 
diruagatik egiten dela dio 
kanpoko jendeak baina ez dago 
halakorik, diruagatik inor ez doa 
eskubaloian beste norabait, ez 

bada Frantziara, Hungariara 
edo beste edozein lekutara.

Lurralde horietan askoz 
gehiago kobratzen da. 
Errumanian eta halakoetan, 
adibidez, soldata ona da. 

Bestalde, selekzioarekin joaten 
bazara, diru bat ematen 
dizute. Orain gertatzen ari den 
belaunaldi aldaketaren aurretik 
Espainiako selekzioaren ardatz 
izan ziren gehienek, bat edo 
bi kenduta, atzerriko ligetan 
jokatu dute. Gainera, zeure 
buruari exijitu eta profesionalki 
hobetu nahi baduzu, motz 
geratzen da Espainiako Liga. 

Hortaz, eskubaloian aritzeaz gain, 
lan egitea al da zure asmoa?  
Curriculum batzuk botako 
ditut Barakaldo inguruan, ea 
irakasle bezala baja batzuk 
kubritzeko aukera suertatzen 
zaidan. Jangelan langile finko 
egin ninduten; urrian jakingo 
dute jende gehiago behar 
duten edo ez, beharko balute, 
nirekin kontatuko lukete han 
inguruko herriren batean.

Dena den, gure kasuan, ezin duzu 
edozein lan hartu. Halere, abantaila 
da 20:00etan entrenatzea.

"Eskubaloian, 
taldez aldatzean, 
inor ez doa beste 

norabait diruagatik, 
Frantziara, 

Hungariara edo beste 
edozein lekutara  

ez bada" 
Zaldua Bera Berarekin.

ELKARRIZKETA

KATRAPUNA, KULTURA 
AUKERA BERRIEN PLAZA
Aurtengo udan, Joseba Fuentesek eta Lander Ucinek hartu dute lizitazioan Katrapuna plazako 
kantina. Bikote getariarrak, beste zenbait kiderekin batera, lantalde ederra osatu du eta ekainaz 
geroztik, buru-belarri dihardu lanean. Tabernako zerbitzuaz gain, astero-astero, kultur programazio 
zabala prestatu dute eta artista ugarirentzat plaza erakargarria bihurtu da.

"Herriak hau uzten digu eta orduan, herriari 
ere eman egin behar diogu", horixe da Joseba 
Fuentesen aburuz, euren jarduteko moduaren 

oinarrian dagoen filosofia. Ikusmolde horrekin aritzea 
jendeak eskertu egiten duela eta, era berean, jendea 
erakartzen duela azaldu dute Joseba Fuentesek eta 
Lander Ucinek.

Bi getariarrentzat Katrapunako kantina elkarrekin 
ustiatzen duten hirugarren aldia da aurtengoa. 
2016an, ordea, Fuentes, Barbara Azkuerekin batera, 
estreinako aldiz aritu zen. Uda hura gogoratzean 
hauxe aipatu du Fuentesek: "Plazak oraindik ez zeukan 
gaur egun daukan indarrik. Orduan, jendea erakarri 
egin behar zen. Gainera, kultur arloan hutsunea 
ikusten genuen herrian. Batez ere, udaran, geldialdia 
egiten zen eta herritarrentzako eskaintzarik ez zegoen; 
hori betetzea zen gure helburua". 

Gaur egun, egoera oso bestelakoa da. Udaran herrian 
dagoen kultur eskaintza zabalagoa izateaz gain, 
jendea erakartzeko beharrik ere ez dutela adierazi 
dute. Hala ere, euren eginahalak norabide berean 
doaz. "Getaria bizirik egotea da gure helburua", dio 
Ucinek, "gaur egun udalak gauza gehiago antolatzen 
ditu, baina guk ere egiten baditugu, hori gehiago". 
"Elkarlan bat da. Guk udalean aurkeztu egiten ditugu, 
gutxi gorabehera, hilabetean egingo ditugun gauzak 
eta beraiek ere bai. Horrela antolatzen diren ekintzek 
bat egitea saihesteko", gaineratu du Fuentesek. 

Uztailean zehar 11 ekitaldi baino gehiago antolatu 
dituzte. Orain bi urte, 40-50 kontzertu antolatu zituztela 
eta aurten ere bide beretik doazela aipatu dute. Ucinen 
hitzetan, herriko jendeari, tabernako zerbitzuaz gain, 
beste zerbait gehiago eman nahi diote: "%80an, 
herriko jendearekin egiten dugu lan. Herriko jende hori 
egunero etortzen zaigu; batzuk egunero leku berean 
esertzen diren lagun taldeak dira. Ez ote diegu pertsona 
horiei sari bat emango? Zerbait desberdina? Zer hobe 
bertako jendea etortzea baino?". 

Hala, ekaina hasieran, "sare sozialetan zabaldu 
genuen plaza hau irekia dela eta etorri nahi duenak 
gurekin kontaktatzeko, eta uste baino jende gehiagok 
idatzi digu", dio Ucinek. Ahalik eta kontzertu 
gehien egitea da euren asmoa —gaur-gaurkoz, 
nagusiki kontzertuak antolatu dituzte, baina bingoa 
edota zuzeneko podcast saioa ere egin dute—. 
Azaldu dutenez, beste leku batzuetan bezainbeste 
ordaintzeko aukerarik ez dute, "gure aurrekontua 
ez baita handia", baina talde guztiei diru kantitate 
bat ematen diete eta "momentuz, guztiak konforme 
egon izan dira. Normalean, jendeak gustura egon 
dela adierazi izan digu. Batek baino gehiagok esan 
digu ez duela inoiz horrenbeste jenderen aurrean jo. 
Hori guretzako ere bada garrantzitsua", adierazi du. 
Mota eta adin guztietako proiektuentzat dago zabalik 
plaza. Hala, balantza orekatzen eta interes nahiz 
gustu desberdinetako herritarrak asetzen saiatzen dira.

Fuentesek nabarmendu duenez, "denok irabazten 
dugu: hona etortzen direnek beraien burua 
ezagutarazten dute, guk eskaintza kulturala ematen 
dugu herrian  eta herriak horiez gozatzen du". Gainera, 
bi getariarrek lekua paregabea dela azpimarratu dute 
eta ilunabarrean, musikarekin, "momentu bereziak" 
sortzen direla.

TESTUA INTZA GURRUTXAGA

ERREPORTAJEA

Herriaren "mamia"
Aitor Irigoienek Bodegatik podcast saioaren zuzeneko 
emankizunean aipatu zuenez, duela 11 urte inguru, 
Nika Lertxundi alkate ohiaren "ideia zoro" bat izan 
zen Katrapunarena, eta egitasmo horrek helburua 
jakin bat zuen: "Katrapunari bizitza eman, herritartu, 
piztu eta jendea bertara erakarri". Plaza bisitatze 
hutsarekin nahikoa da ezarritako xedea lortu dutela 
baieztatzeko.

Irigoienek berak azaldu zuen "postalekoa baino 
nahiago dut kaleetakoa den herria, mugitua, 
konprometitua, bizia", alegia, "Getariaren azala 
baino, getariarren mamia". Fuentesek Irigoienen hitzak 
bere egin eta eurek ere "mamia" nahi dutela azaldu 
du, "ez dugu azalean geratu nahi". 

Herritarrekiko oso eskertuta dago bikote getariarra eta 
eurak gabe horrelako proiektu bat aurrera eramatea 
ez litzatekeela posible nabarmendu dute. Herriak 
beti erantzun izan duela eta "herritarren txokoa edo 
etxea bihurtu dela", gaineratu du Fuentesek. "Esan 
izan digute ea apreziatzen dugun non lan egiten 
dugun eta noski baietz, nire herrian ari naiz lanean 
herriarentzako", dio Ucinek.

Bingoan, esaterako, mahai berean, jende gaztea eta 
heldua, nahastuta, aritu zen jokoan. Kanpotar bat 
Ucinengana hurbildu eta "hori oso-oso polita da", esan 
omen zion. Horrelako ekintzekin herritarrak bateratzea 

lortzen dela azpimarratu du Fuentesek: "Nire ustez, 
pandemiarekin, banandu egin gara, distantzia hartu 
dugu eta bakoitza bere kuadrillarengana joan da. 
Getaria ez zen hori, hori koronabirusaren eragina 
izan da. Getarian helduak gazteari barre egiten 
dio baina alderantziz ere bai, edo mahai berean 
esertzen dira edo bingoan batera jolasten dute. Hori 
da Getaria, hori da lortzen ari garena, koronabirusari 
buelta ematea, eta oso pozgarria da".

Datozen hilabeteak 
Dagoeneko, abuzturako nahiz irailerako lotuta dituzte 
hainbat kontzertu eta Fuentesek ilusioz daudela azaldu 
du: "Guri gustatu egiten zaigu gauzak antolatzea, 
jendea gustura dagoela ikustea eta herriak eskertu 
egiten duela sentitzea". Hala, azkeneko egunera arte 
filosofia horrekin jarraituko dutela adierazi dute. 

Artistekin harremana bi noranzkokoa izan ohi da, 
"beraiek jartzen dira harremanetan gurekin edo gu 
beraiekin. Entzuten ditugu eta jotzen duten musika 
estiloaren edo egiten dutenaren arabera erabakitzen 
dugu noiz jarri", azaldu du Ucinek. Herriko eta 
inguruko txoko desberdinetatik ez ezik, Euskal 
Herritik kanpoko artistek ere izan dute Katrapuna 
plazan ikuskizuna egiteko parada. Urria bitartean, 
etenik gabe, Katrapuna astintzen jarraituko dute 
eta Bodegatik podcast saioaren zuzenekoan esan 
modura, "sorkuntzaren plaza"z gozatzeko aukera 
izango dute guztiek.

ERREPORTAJEA



2022ko abuztua · ARTZAPE22

Joan den maiatzaren 25ean, Asier Hernando Malax-
Echevarriak Pagasarri edo Himalaia artikulua idatzi 
zuen. Bertan, metaforikoki, Euskadiko lankidetza-

politiken bilakaerari buruzko hausnarketa egin zuen.

Autorearen arabera, Euskadik ibilbide luzeko nazioarteko 
lankidetza-eredu bat du, egoera ahulenetan dauden 
herriekiko eta biztanleekiko elkartasunean oinarritua, 
publiko zabalaren behar orokorrei erantzutera bideratua. 
Hori ikuspegi barreiatu eta lausoa iruditzen zaio lehenesten 
dituen gaien gaineko eraginari dagokionez. Eredu horri 
"Pagasarri lankidetza" esaten zaio, tontor horretara igotzeko 
bide ezagun eta irisgarriari erreferentzia eginez.

Horren aurrean, Himalaiaren lankidetza kontrajartzen 
du, hori ere balio solidarioetan oinarritua, baina publiko 
murritzagoari zuzendua, espezializatua eta epe luzera 
inpaktu handiagoa duena. Eredu horren gainean deskriptore 
epikoetan aritzen da, eta horiek hau ondorioztatzen dute: 
defendatzea merezi duen bakarra dela, eta gainerako 
guztia atzerakoia edo landa-ikuspegi laburrekoa dela. 

Dioenez, Euskadiko lankidetza-politikak bidegurutzean 
daude, eta Himalaia gidatzen duen eredua aukeratu 
behar dute, besteak beste, garapen globalean laguntzeko, 
eragile eragingarria izateko eta gaikako fokalizazioaren 
eta erakunde bideratzaileen ariketa sendoa egiteko, eta 
Garapen Jasangarriko 17 helburuetatik baten, biren edo 
hiru baino gehiagoren balioa nabarmendu eta gehitzeko.

Euskadiko Garapenerako GKEen Koordinakundeak 
(84 GKE biltzen ditu) uste genuen egileak txikiaren eta 
tokikoaren balioa goraipatuko zuela. Sentsazio horrek gora 
egin zuen euskal lankidetzarako batzuetan proposatzen 
diren helburu handien eta gurea bezalako komunitate baten 
tamainaren eta mobilizatu ditzakeen baliabideen arteko 
kontrastea argi eta garbi gogoratzen zuela ikustean.

Arazoaren eta horretan eragiteko baliabideen arteko 
desproportzioaren aurrean, gure ondorio logikoa da, 
gure gizarte zibilaren sendotasuna eta kapilaritatea 

Jakina, Pagasarri
aprobetxatu beharko genituzkeela euskal lankidetzaren 
eta bertako tokiko erakunde bazkideen esperientziak 
eraginkortasun- eta jabetze-balio erantsia ematen dien 
komunitate zehatzen destinoa aldatzeko.

Egilearen analogiak horretan pentsatzera garamatza. 
Mendizaletasunak, edozein kirolek bezala, praktikak 
sortzen duen gogobetetze pertsonalaz gain, 
biztanleriaren bizitza osasungarrian laguntzea du gizarte-
funtzio nagusitzat. Adostasun zabaldua dago biztanleria 
osasuntsua izatea hobe dela, motibaziorik gabeko herri 
sedentario baten erakusleiho izango diren eliteko kirolari 
mordoa baino. Lehenengoa osasun publikoko politika 
sendoa da; bigarrena, kirol-elite batzuen ahalegina 
agerian uzteaz gain, kirola propagandarako erabiltzea 
gerta daiteke. Euskadi osoa Himalaiara igo zela Martin 
Zabaletarekin? Ez daukagu hain argi. Sofan etzanda 
dagoen pertsona bat poztu ahal izango da, zalantzarik 
gabe, Cheetos poltsa batekin eta donut pare batekin 
ospatzen ari den bitartean, baina osasunari dagokionez, 
hobe zukeen pertsona horrek Pagasarrira igotzea, beste 
askorekin batera.

Gauza bera lankidetzarekin. Lankidetza eraldatzaileak, 
hasteko, geure ohiturak zalantzan jartzen lagundu behar digu, 
elkartasunaren kultura eta gizartea eraldatzeko hezkuntza 
sustatu. Ez ditugu utzi behar gure erantzukizunak elitezko 
lankidetza misteriotsu baten esku, euskal garapenerako 
GKEen kolektibo aberatsak eta haien boluntariotza-sare 
eraginkorrak eskaintzen duten hurbiltasuna, inplikazioa eta 
gizarte-sentsibilizazioa gutxietsiz. Gizarte-sare sendoa eta 
solidarioa dugu, aktiboa, konprometitua eta kualifikatua, 
agertoki konplexuetan jarduteko. 

Mendira astero igotzen jarraitzeak Euskadiko 
populazioa osasuntsu bihurtuko du. Elkarte-sarea 
osasuntsu eta nazioarteko lankidetza-proiektuekin 
mantentzen jarraitzeak gizarte aktibo, parte-hartzaile eta 
solidarioaren eredu izaten laguntzen du. Bi gai horiek 
politika publiko batean biltzeak gobernantza inklusibo 
eta solidarioaren eredu egingo gaitu. Eta errealista.

Ma i a t z e k o  a z k e n 
arratsaldean ikasturte 
honetako azken korapiloa 

izan genuen Getariako Udal 
Liburutegian. Munduko herri-ipuinen 
kontaldiekin jarraituta, Getariako 
Yara Nuñez eta Yon Iriarte etorri 
zitzaizkigun Kubako ipuin bat 
kontatzera. Mila esker benetan bioi 
eta gerturatu zinetenoi, Kubako ipuin 
eta kultura liburutegira denontzat 
ekartzearren eta arratsalde hura 
girotu eta goxatzearren.

Ikasturtea amaituta eta uda betean 
gauden honetan, beste modu batean 
baina haria korapilatzen jarraitzen 
dugu, itsasoa, bidaiak, abenturak 
zein kultur aniztasuna bezalako gaiak 
guztiokin jorratzeko asmoarekin. Hori 
horrela, eta zuon guztion eskariak 
aintzat hartuz, hainbat berritasun 
gehitu dizkiogu gure funts honezkero 
aberatsari uda honetarako. Hemen 
aurrerapentxo bat:

Helduen atalean nabarmentzekoa 
Maddi Ane Txoperena hendaiar 
lesakartuaren Ez erran inori 
eleberri gordina. Ume zela 
sexu abusuak jasan zituen Lide 
protagonistak, eta gertaera horrek 
bere bizitzan duen eragina islatzen 
du kontakizunak. Askotan uste 
dugunaren kontra, sexu erasoak 
gertuko jendearengandik jasatea 
da ohikoena, eta hori da nobela 
honek mahai gainean ezartzen 
digun errealitatea. Bestalde, Santi 
Leone nafarrak argitaratu duen 
bere estraineko Liztor mutanteak 

ipuin bilduma ere irakurgai 
atsegina suerta dakiguke, jakina 
baita udaran liztor populazioa 
biderkatu egiten dela. Beraz, zer 
aproposagorik garai honetarako?

Itsasoari eta bidaiei lotuago, 
baditugu gure nobedadeen 
artean Hasta donde termina el 
mar bezalako eleberriak, edo 
abenturazale direnentzat, La vida 
bajo la bandera pirata saiakera, 
piraten kondairez haratago haien 
urrezko aroaren errealitatera 
gerturatzen saiatzen dena.

Piratez ari garela, haurren sailean 
Pirata ausar taren abenturez 
gozatzeko aukera ere izango 
dugu, bai eta istorio, gertakari 
eta jarduerez jositako Abentura 
bat Bik ingoen herr ia ldean 
historionauten liburuarekin ere. 
Kultur aniztasunari eta migrazioari 
ere bere tartea eman diogu, 
Bakartien elkartea izenburuarekin 
datorren Jamar eta Amil mutikoen 
bidaiarekin. Mediterraneoaren 
beste aldetik Iberiar Penintsulara 
arriskuz beteriko ibilbidea egin 

beharko dute. Kultur aniztasunaren 
hari honi tiraka, aipatzekoa ere 
Etiopiako Ennatu Domingoren 
Madera de eucalipto quemada 
autobiografia. Etiopiako landa 
eremu batean jaio eta hazitakoa, 
Kataluniako familia batek adoptatu 
zuen txikia zenean eta genero 
ikuspegi batetik, bere herrialdeari 
buruzko eta tokiko bi identitate 
edukitzeari buruzko hausnarketak 
ekartzen dizkigu bere liburuan. 
Interesgarri eta gustagarria 
suertatzeko moduko lana.

Herriko atalean, Kepa Iribarren 
72 ordu eta Uxue Alberdiren 
Zorri zoragarriak gehitu dizkiogu 
bildumari, azken hau Ainara 
Azpiazuren ilustrazioz hornitua. Eta V. 
mendeurrena dugun honetan, Elkano 
eta lehen mundu birari buruzko bi 
liburu berri dauzkagu: Victoria eta 
lehen mundu bira ipuina eta Getarian 
bertan aurkeztutako Sarriren 
Munduari bira eman zion ontzia, 
zeinak gertakaria abiapuntutzat 
hartuz munduaren inguruko gogoeta 
andana egiten duen.

Hauexek guztiak (eta gehiago ere 
bai) denontzat eta zuen zain beraz, 
Getariako Udal Liburutegian. 
Ora ingo hone tan  udako 
ordutegiarekin: uztailean goizez 
gabiltza astelehenetik ostiralera 
10:00etatik 13:00ak bitarte. 
Abuztu osoan liburutegia itxita 
izango da eta irailean izango gara 
berriro bueltan. Ahalik eta hoberen 
igaro eta gozatu beraz, uda.

Uda betean

urpekHARIAK

PLIST&PLAST 

EDURNE IRIGOIEN LOINAZ

KOMIKIA

Era-eran (etorri, jarri, 
egokitu, egon, eduki...)

Getarian oso ohikoak dira era honetako 
esapideak: Era-eran etorri zitzaidan 

baloia, eta bultza besterik ez nuen egin 
behar izan. Era-eran jarri zait aurrean, 
eta primeran ikusi dut. Gaztelaniazko 
adecuadamente, apropiadamente, a 

satisfacción, a placer, a mano, a pelo, a 
huevo... aditzera emateko erabiltzen da.
Ematen du Getariako esamolde propioa 

dela, ez baitugu aurkitu era-eran 
adberbioaren erabilera hori inongo 
hiztegitan, ez eta inongo dokumentu 

idatzitan ere. Haietan ikusten dena erara 
(edo eran) soilak dira: Baloia erara etorri 

zitzaidan eta txute galanta jo nioan. Guztia 
erara eta eskura baldin badatorkizu…

Getarian eta inguruetan esaten diren hitzen txokoa da hau. 
Animatu eta bidali info@artzape.eusera  

ezagutzen dituzun hitzak.

ZAINTZA
EGUNAK

Abuztuaren 29tik  
irailaren 2ra. 

FULDAIN 
FARMAZIA

Abuztuak 27
Ilberria

Abuztuak 5
Ilgora

Abuztuak 19
Ilbehera

Abuztuak 12
Ilbetea

ANDRES ALBERDI

GETARIAKO HITZA DATU INTERESGARRIAK



2022ko abuztua · ARTZAPE26

Salbatore 
Jaiak
4 Larunbata
Gazteen Eguna
•	 11:00etan,	paella	lehiaketa	

txosnagunean.
•	 12:00etan,	txosnaguneko	

txupinazoa	eta	irekiera,	Libe	
Goenaga	eta	Danel	Olano	
bertsolariekin.

•	 14:30ean,	gazteen	herri	
bazkaria,	Harritarten.

•	 Jarraian,	kuadrillen	arteko	
jolasak,	Heriotzaren	
karrotxarangak	lagunduta.		
I.	Kaña	karrera	egingo	dute.

•	 20:45ean,	Landarbaso	
abesbatzaren	kontzertua,	
Salbatore	Deuna	elizan.	
Musika	Hamabostaldiaren	
baitako	emanaldia	da	eta	
gonbidapena	behar	da.	

•	 23:00etan,	The	Lio,	Occhi	
di	Farfalla	eta	Intzak	hik!	
taldeen	kontzertuak.		

5 Ostirala
Haurren Eguna
•	 10:00etatik	12:00etara	eta	

16:00etatik	19:00etara,	
haur	parkea,	Berdura	plazan	
eta	Harritarten.

•	 12:00etan,	haurren	txupinazoa	
udaletxeko	balkoitik.	

•	 Jarraian,	buruhandiak,	Gazte	
Alaiak	txistulari	taldearekin,	
herriko	kaleetan.	

•	 18:30ean,	Aiama,	artelatz	
gunean,	Balenciaga	
Museoaren	ondoan.	

•	 19:00etatik	21:00etara,	
indarkeria	sexistarik	gabeko	
informazio	gunea	Harritarten.

•	 20:00etan,	Euskorleans	Dixie	
Banden	emanaldia	kalez	kale.

•	 21:00etatik	00:00etara,	Gau	
irekia	Balenciaga	Museoan.	
Erakusketak	gauez	doan	
bisitatu	ahal	izango	dira.	Arima	
Soul&DJ	Makalak	girotuta.

•	 23:00etan,	Onlifly,	Ezinegon	
eta	Larekba	taldeak	txosnetan.	

•	 23:00etan,	Laket	taldearen	
dantzaldia	plazan.

•	 00:00etan,	herriko	ikurrina	
igotzea	eta	txupinazoa.	
Arrantzaleen	bikoteek	
igoko	dute	bandera,	herriko	
abesbatzak	eta	musika	
bandak	lagunduta.	

•	 Ondoren,	Laket	musika	
taldearekin	dantzaldia.	

6 Larunbata 
Salbatore Deunaren Eguna
•	 09:30ean,	Getariako	Musika	

Bandaren	diana.
•	 11:00etan,	Meza	Nagusia,	

Getariako	Abesbatzarekin.	
•	 12:30ean,	ohorezko	

aurreskua	udaletxe	aurrean.	
•	 12:45ean,	Musika	Bandaren	

kontzertua,	Harritarten.	
•	 13:45ean,	euskal	selekzioaren	

aldeko	20.	Mendi	Martxari	
ongi	etorria	plazan.	

•	 17:00etan,	padel	txapelketako	
finalak	kiroldegian.

•	 17:30ean,	Eskuz	Binakako	
XXIII.	Salbatore	Pilota	
Txapelketako	finalak	frontoian.

•	 18:00etan,	Kantu	kolore	
plazan.

•	 19:00etan,	Aitor	Arregi	
"Ximel"en	bakarrizketa	
txosnetan.

•	 20:00etan,	Broken	Brothers	
Band	kalez	kale.

•	 22:30ean,	zezensuzkoa	
plazan	eta	frontoi	inguruan.	

•	 23:00etan,	Txamukos	
mariatxiak	plazan.	

•	 23:00etan,	Gozo	Gozo	
taldearen	erromeria	txosnetan.		

7 Igandea 
Arraun Eguna
•	 09:30ean,	Gazte	Alaiak	

txistulari	taldearekin,	diana.	
•	 11:00etan,	herriko	trikitilari	

eta	panderojoleen	kalejira	
plazatik	moilara.	

•	 11:40ean,	Euskotren	eta	
Eusko	Label	ligetako	estropada:	
XIII.	Getariako	Ikurriña	-	500.	
Urteurrena	Saria.	Pantaila	
erraldoia	jarriko	da	frontoian	eta	
portuan	estropada	ikusteko.	

•	 12:00etan,	hegaluzea	
parrilan,	moilan	eta	frontoian.

•	 12:00etan,	Incansables	
txaranga	kalez	kale,	moilatik.	

•	 16:30ean,	VIII.	Patata	Tortila	
Txapelketa.	

•	 Ondoren,	buruhandiak.
•	 18:30ean,	"Etxera	bidea	

gertu"	ekimenaren	baitan,	
"Sokartean"	emanaldia,	
Aldamar	parkean.

•	 19:00etatik	21:00etara,	
indarkeria	sexistarik	gabeko	
informazio	gunea	Harritarten.

•	 19:45ean,	Elektrotxorongo	
elektrotxaranga	kalez	kale.

•	 22:30ean,	Gozategi	frontoian.
•	 Jarraian,	Soinuz	blai	erromeria	

taldearen	emanaldia	frontoian.	

8 Astelehena 
Kuadrillen Eguna
•	 08:00etan,	gaupaseroen	

txaranga.
•	 10:00etan,	kuadrillen	arteko	

XXIV.	Marmitako	txapelketa.
•	 12:00etan,	Kaina-Bi	trikifarra.
•	 13:30ean,	Marmitako	

Txapelketako	irabazleen	
aukeraketa	Berdura	plazan.

•	 14:30ean,	kuadrillen	arteko	

herri	bazkaria	Harritarten.	
•	 Bazkalostean,	Harritarten,	

Bentazaharreko	Mutiko	Alaiak.	
•	 17:30ean,	Marmitako	

Txapelketako	sari	banaketa.
•	 17:30ean,	Disko	arima,	

plazan.	
•	 19:30ean,	kantujira	Benta-

zaharreko	Mutiko	Alaiakekin.	
•	 22:00etan,	zezensuzkoa	

plazan	eta	frontoi	inguruan.
•	 23:00etan,	Fan&Go	

taldearen	erromeria,	plazan.	
•	 00:00etan,	ikurrinaren	

jaitsiera	eta	festen	amaierako	
traka	Getariako	Musika	
Bandak	lagunduta.	

•	 Jarraian,	Fan&Go,	plazan.	
•	 00:30ean,	Maixa	eta	

Malakias	DJak	txosnetan.	
•	 Ondoren,	karaokea.	

27 Larunbata 
Sabrosako Musika Bandaren 
kontzertua  
Ordua: 20:30 
Lekua: Salbatore	Deuna	eliza	
"A	vigeam"	diska	aurkeztuko	dute,	
lehorreratzearen	mendeurrenaren	
aitzakian.	

Iraila
2 Ostirala 
Itsasoak pizten gaitu 
dokumentalaren estreinaldia	
Beñat	Gereka	getariarrak	ondu	da	
ikus-entzunezkoa.

24 Larunbata 
Iturritxiki. Getariako 
badiako itsaspeko arkeologia 
liburuaren aurkezpena  
Ordua: 11:00 
Lekua: Bista	Ona	
Aranzadiko	Ana	Benitok	idatzi	du	
liburua.	

2022ko ABUZTUA/IRAILA Agenda www.artzape.eus webgunean 
eguneratzen dugu. Adi egon!

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



 

Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 27€ - Getariatik kanpo bidaltzea 33€

egin bazkide

www.artzape.eus


